
[131] De pallacia videndum est. Idem dicendum est de sentencia procedenti. CLIX [s] 
 
Nunc attendatis de pallacia, per quem modum ipse pallaciam fecerit. Recipit eosdem 
quatuor seniores de Schracow, et quatuor canonicos, qui habent prelaturas in summo: 
primus prepositus, secundus decanus, tercius episcopi vicarius, quartus cancelarius. 
Insuper reci pit innatos ministeriales maioris ecclesie Meydeburg: unus fuit 
marschaldus, secundus dapifer, tercius pincerna, quartus camerarius. Insuper recipit 
scabinos xi de civitate et scultetum duodecimum. Insuper recipit tres duces laicos, qui 
primi sunt in eleccione imperiali, et quartus, quem accepit fuit supremus advocatus 
ecclesie maioris in Meydeburg, idem burgravius. Tunc imperator recipit hos xxviii 
viros predictos seu prenotactos et super sedes eos locavit pallacie, et dedit eis 
potestatem ex sui parte, quecunque sentencia in Meydeburg diffiniri non possit [s], 
aut reprobetur, hec ibi deberet [k. 16ra = XXII] {deberet} recipi, et quicquid ibi daretur 
rite hoc et racionabiliter pro iure municipali debet tenere. 
 
[132] Predictis viris vigintia octo debent dare cuilibet unum solidum per se ut posta. 
CLo 
 
Et cum sentencia ante pallaciam fuerit data, tunc debet dari in signum xxviii viris, 
unum solidum aureum, et quivis solidus debet xii valere solidos talis pecunie aut 
talium denariorum, cum quibus ibidem consuetudo fuerat [s] forisandi. Tunc hiis 
quatuor dantur quatuor marce auree, et quivis marca aurea duodecim argenteas debet 
valere. Hoc dare debet hiis xviii [s] viris. Hoc illi dare tenentur, quibus sentencia ad 
factum fuerit inventa et diffinita. Sed qui in sentencia defecerit solvere debet 
expensas. Si autem ille in sentencia defecerit, qui eam reprobavit, extunc magis solus 
solvere tenetur quam ille, cui sentencia data fuit ad profectum. 

